
Ang Tawag Sa Pag-ampo Sa Tulo Ka Mga Manolunda 
 

ADLAW 2 —  ANG WALAY KATAPOSANG  EBANGHELYO UG PAG-AMPO
 
“Ug nakita ko ang usa pa ka anghel nga nagalupad sa kahanginan. Dala niya ang walay pagkabalhin 
nga Maayong Balita. Gisangyaw niya kini sa mga tawo sa kalibotan, sa tanan nga nasod, tribo, 
pinulongan, ug kaliwatan.” – Revelation 14:6 

Usa ka Mensahe sa Kinatas-ang Kahinungdanon 

Ang Dios naghatag ning kalibutana og usa ka mensahe sa kinatas-ang kahinungdanon nga disenyo 
hilabina alang sa atong panahon diha mga mensahe sa tulo ka mga manolunda sa Pinadayag 14:6-12. 
Samtang didto sa Isla sa Patmos, ang apostol Juan naghatud kanato niining mga mensahea. 
Kinahanglan atong hunahunaon pag-ayo ang tulo ka mga punto sa dili pa nato tan-awon mismo ang 
mensahe. Una, kini gikan sa langit. Kini gikan gayud sa trono sa Dios. Kini gihulagway ingon nga 
gihatag sa tawhanong binuhat pinaagi sa usa ka manolunda nga nagalupad sa tungatunga sa langit. 
Ang ikaduhang punto nga talupangdon mahintungod niining mensahea mao nga ang manolunda 
”nagalupad.” Kini nga mensahe hinanali. Kinahanglan kini igamantala sa walay langan. Ug ikatulo, kini 
usa ka walay kataposang mensahe nga alang sa matag kaliwatan. Kini wala gibutang-butang nga 
kultoranhon sa pag-abot og usa ka panglumad o pagsinultihan nga pundok. Kinahanglan kini 
igamantala ngadto sa “matag nasud, tribo, sinultihan, ug katawhan.” 

Ang kasingkasing ning mensahea mao ang “walay kataposang ebanghelyo,” o ang maayong balita sa 
paghalad-sa-kaugalingon nga kinabuhi ni Cristo, ang Iyang mahigugmaong ministeryo, ang Iyang 
nagapasig-uli nga kamatayon, ang Iyang dramatikanhong pagkabanhaw, ang Iyang nagapataliwala 
nga ministeryo nga sacerdotehanon, ug ang Iyang mahimayaong ikaduhang pagbalik. Ang panan-
awon sa gingharian diha sa Pinadayag 14 nagapamatuod sa mga pulong ni Jesus diha sa Mateo 24: 
“Ug sa dili pa moabot ang kataposan, iwali ngadto sa tibuok kalibotan ang Maayong Balita mahitungod 
sa paghari sa Dios aron mahibalo ang tanan nga katawhan (Mateo 24:14). Ang mga pulong ni Cristo 
maoy usa ka saad nga ang “maayong balita igawali ngadto sa tibuok kalibutan” sa dili pa ang Iyang 
pagbalik. Aduna unyay makusganong pagpabuhi tali sa katawhan sa Dios. Sila managbarug sa 
paghagit, sa paghimo sa kahinanali sa takna, ug,  napuno sa Balaang Espiritu, magapadayag sa gugma 
ni Jesus, sa grasya, ug kamatuoran ngadto sa usa ka nahugawan-sa-sala nga kalibutan nga tikamatay 
diha sa sala.  

Si Ellen White nagsaysay niini ingon ani, “Sa dili pa ang kataposan pagdangay sa mga paghukom sa 
Dios ibabaw sa yuta aduna unya tali sa katawhan sa Ginoo ingon nga usa ka pagpabuhi sa karaang 
pagkadiosnon nga wala pa masaksihi sukad sa kapanahonan sa apostoles. Ang Espiritu ug gahum sa 
Dios igabobo sa Iyang mga anak. Nianang panahona daghan ang maobulag sa ilang kaugalingon 
gikan niadtong mga simbahan diin ang gugma ning kalibutana nga gipulihan ang gugma sa Dios ug 
ang Iyang Pulong. Daghan, duroha ang mga ministero ug ang katawhan, malipayon nga magadawat 
niadtong dagkung mga kamatuoran gituyo sa Dios nga igamantala ning panahona sa pag-andam og 
usa ka katawhan alang sa ikaduhang pagbalik sa Ginoo  (The Great Controversy, p. 464). 

Sa dili pa ang mensahe sa Pinadayag 14 igamantala ngadto sa tibuok kalibutan, may usa ka 
espiritohanong pagpabuhi tali sa katawhan sa Dios nga mopaarangan kanila sa 

 pagpakigtambayayong uban sa Dios dioha sa pagtapos sa Iyang buhat. Mag-ampo kita dungan alang 

nianang espiritohanon nga pagpabuhi nga mahitabo sa atong mga kaugalingon kinabuhi, nagaandam 
kanato alang sa kataposan kulba-hinam nga mga panghitabo sa kasaysayan sa Yuta. 

Panahon sa Pag-ampo (30–45 Minutos) 

Mga Testimonyas sa Napulo Ka Adlaw Sa Pag-ampo 2021 

“Ang Napulo ka Adlaw sa Pag-ampo naghatud ngadto sa usa ka makapaayo nga milagro alang kanako. 
Gidala ako sa tambalanan tungod sa usa ka kalit lang nga balatian sa wala pa nagsugod ang Napulo ka 
Adlaw sa Pag-ampo. Gibati kog nawad-an sa paglaum, murag ang akong mga pag-ampo dili igo 
tungod sa akong kahimtang nga daw sa migrabe matag adlaw. Gidapit ko sa pag-apil sa Napulo ka 
Adlaw sa Pag-ampo sa akong higdaanan sa tambalanan. Mao kini ang akong unang higayon sa pag-
apil. Sa ginabii nga panagtigum pinaagi sa Zoom, daghan nag-ampo alang sa akong kaayohan. 
Ginadayeg ko ang Dios sa mga kahibulongang kalag nga maiiniton nga nag-ampo sa matag mga 
hangyo sa pag-ampo namo matag gabii. . . . Ang Dios maloloy-on kanako tungod kay ako nakagawas 
sa tambalanan bisan sa wala pa matapos ang Napulo ka Adlaw sa Pag-ampo. Ang Iyang makapaayo 
nga gahum ang nag-ayo kanako. Gani kini maoy usa ka gitubag nga pag-ampo!” (Harley). 

Pag-ampo sa Pulong sa Dios – Pinadayag 14:6 

“Ug nakita ko ang usa pa ka anghel nga nagalupad sa kahanginan. Dala niya ang walay pagkabalhin 
nga Maayong Balita. Gisangyaw niya kini sa mga tawo sa kalibotan, sa tanan nga nasod, tribo, 
pinulongan, ug kaliwatan.”  

 
“Ang Walay Kataposang Ebanghelyo” 
Oh Dios, hatagi akog usa ka nagapadayon-og-tubo nga pagtamod alang sa mensahe sa ebanghelyo. 
Hatagi akog pagmaya sa kaluwasan ug usba ang akong kinabuhi aron nga sa dihang motutok ang 
uban kanako, makita nila ang gahum sa ebanghelyo nga nagalihok ug mahiduol kang Jesus. 
 
“Pagwali Alang Niadtong Mga Nanagpuyo sa Yuta” 
Amahan, gusto nako ang usa ka kasinatia sa ebanghelyo uban Kanimo aron nga mahimong 
makapahat ako niining maayong balita ngadto sa uban diha sa pinulongan ug sa buhat. Gamita ako sa 
pagsaksi ngadto sa akong panimalay, mga higala, mga isigka-trabahante, mga silingan, ug katawhan 
siha sa maabot sa akong impluwensya. 
 
“Ngadto sa Matag Nasud” 
Kini nga kalibutan nagtikatapos na, ug binilyon anaa sa kangitngit. Jesus, hatagi akog usa ka 
kahigayonan ning semanaha sa pagpahat sa maayong balita mahitungod sa Imong gitanyag sa 
kaluwasan uban sa laing tawo. Hatagi ako sa delikadesa ug kaalam sa pagsaksi ngadto sa katawhan sa 
ubang kanasuran, kultoranhong kagikan, ug mga pagkalumad. Salamat nga gitawag mo ang matag 
tawhanong binuhat nga motuo diha Kanimo. 

Atong mga Hangyo: 

 Pasalamat ug Pagdayeg: Pagpasalamt alang mga tino nga panalangin ug paghimaya sa Dios alang sa 

Iyang katuyoan. 
Pagkompisal: Paggahin og pipila ka mga minutos alang sa pribado nga pagkompisal ug sa 
pagpasalamat sa Dios sa Iyang pagpasaylo. 
Giya: Hangyoa ang Dios sa paghatag og kaalam alang mga hagit ug mga desisyon karon. 
 
Atong Iglesia: Pag-ampo alang sa rehiyon ug kalibutan nga nanginahanglan (tan-awa ang gilahi nga 
papel alang sa mga hangyo.  
Atong Mga Hangyo: Pag-ampo alang sa mga panginahanglan karon sa mga sakop sa iglesia, 
panimalay, ug mga silingan.  
Pamati ug Responde: Take time to listen for God’s voice and respond in praise or song. Paggahin og 
panahon sa pagpamati sa tingog sa Dios ug sa pagresponde diha sa pagdayeg o pag-awit. 

Mga Sinugyot nga Awit 

SDA Hymnal:  Seeking the Lost (#373); More About Jesus (#245); At the Cross (#163); Tell Me the Story of 
Jesus (#152); Blessed Assurance (#462); Burdens Are Lifted at Calvary (#476); Holy, Holy, Holy (#73) 


